Uned 23
Mae coffi’n dod o Frasìl
Thema’r uned
Enwi gwledydd a’u cynnyrch; enwi ieithoedd
Iaith sy’n codi

Mae [coffi]’n dod o [Frasìl].

O ble mae [te]’n dod?
Ydy [pasta]’n dod o[’r Eidal]?

Mae’n dod o [Ffrainc].  
Dyw e ddim yn dod o [Iwerddon].

Enwau ieithoedd
Adnoddau i’w paratoi

· Cardiau fflach cynnyrch a gwledydd ar gyfer (3) isod
Canllaw amseru

1. Adolygu Uned 22, Geirfa Uned 23
15 munud

2. Bloc 1 ac enwau’r gwledydd

5 munud
3. Bloc 2 + ymarfer


20 munud
4. Bloc 3
a 4 + ymarfer


15 munud
5. Bloc 5 - Ieithoedd


10 munud

6. Sgwrs




15 munud
7. Deialog



10 munud
8. Cân




5 munud

9. Gwaith cartref, geirfa Uned 24
10 munud
Nodiadau

Gwelir yr ymadrodd dod o yn codi am y tro cyntaf yn yr uned hon.  Mae mwyafrif yr enwau gwledydd yn rhai didreiglad; noder bod treiglad yn ddewisol gydag o Brasil/o Frasil ac o Mecsico/o Fecsico, gan nad geiriau brodorol Cymraeg mohonynt.  Gall y tiwtor benderfynu ar y ffordd orau o ymdrin â hyn yn ôl y dosbarth, gan ddrilio’r treiglad neu ei hepgor.  
Camau
Adolygu Uned 22 a mynd dros eirfa Uned 23
Dilyn y drefn arferol 

1. Bloc 1 - Enwau’r gwledydd
Cymell y dosbarth i enwi’r gwledydd ar ddechrau’r uned, un ar ôl y llall; yn hytrach na gofyn cwestiwn, defnyddio Nesaf? i sbarduno Indonesia yw rhif dau ac ati.  Nod y cam hwn yw gwirio ynganu, a chodi banc o enwau gwledydd ar gyfer y gweithgareddau i ddilyn.
Yna, cyflwyno a drilio’r patrwm. 

2. Bloc 2
Eto, cyflwyno a drilio’r patrwm ar wahân, a wedyn cwestiwn-ateb.  Mae’n debygol y bydd anghytuno a gwahanol atebion yn codi; ni ddylid poeni am hyn, gan fod unrhyw eitem a enwir yn debygol o fod yn gynnyrch amryw o wledydd.  Argymhellir defnyddio cardiau fflach un eitem o gynnyrch ac un wlad er mwyn arwain y drìl.
Ymarfer: troi at y cwrslyfr, gan fynd drwy esiampl gyda’r dosbarth cyfan cyn dechrau’r dasg.

3. Bloc 3 
Cyflwyno a drilio’r patrymau, eto gyda chardiau fflach gwlad/eitem gynnyrch.

4. Bloc 4
Cyflwyno a drilio’r patrymau, eto gyda chardiau fflach gwlad/eitem gynnyrch.
Ymarfer: troi at y cwrslyfr, gan fynd drwy esiampl gyda’r dosbarth cyfan cyn dechrau’r dasg.

5. Bloc 5 - Ieithoedd
Gellir mynd drwy’r ddau gwestiwn gyda’r grŵp cyfan.
6. Sgwrs
I sicrhau bod y myfyrwyr yn deall ystyr y cwestiynau ac i roi cyfle iddynt ddatblygu syniadau a holi geirfa, cymell pawb i holi’r tiwtor yn gyntaf, a chynnig atebion gweddol helaeth fydd yn ymestyn rywfaint ar y myfyrwyr. Tynnu sylw hefyd at y lluniau ar y ddalen, gan y gallant esgor ar sgwrs.  Wedyn, gosod myfyrwyr gyda phartner neu mewn grwpiau o 3.  Dylid annog cymaint o siarad ag y bo modd yma, gan geisio sicrhau bod myfyrwyr galluog yn cael partner fydd yn gallu ymateb yn deilwng iddynt.  Bydd angen i’r tiwtor borthi myfyrwyr llai hyderus.
7. Deialog 
8. Cân 
9. Geirfa a Gwaith Cartref

Dilyn y drefn arferol 
